
ABSTRAK 

Karya ilmiah ini dijalankan untuk mengkaji jumlah aktiviti antioksidan 
dan jumlah kandungan fenolik dalam herba dukung anak (Phyllanthus 

nirun) . Dua jenis sampel yang digunakan dalam kajian ini iaitu sam pel 
1 yang dibeli dari Nova Laboratories dan sam pel 2 yang dikumpul dan 
dikeringkan dengan ketuhar. Dua jenis pengekstrakan dijalankan 
terhadap sampei 1 dan sampel 2 iaitu air dan metanol dalam ujian 

antioksidan (ujian ferum (II) tiosianat, FTC dan ujian 1,1-diphenyl-2-

picrylhydrazy/, DPPH). Ujian FTC dilakukan terhadap sampel 1 dan 2 

dan ekstrak metanol dan air. Sam pel 1 dalam ekstrak metanol 
mempunyai nilai peratus aktiviti antioksidan iaitu 74.42 ± 0.89% 
manakala sampel 2 dalam ekstrak air mempunyai nilai yang terendah 

iaitu sebanyak 53.69 ± 0.74%. Nilai peratus penghapusan radikal 
DPPH yang paling tinggi dalam analisis ini ialah BHT pada kesemua 

kepekatan. Semua sam pel mempunyai 50 peratus penghapusan 
radikal DPPH pada kepekatan melebihi 600 ppm kecuali sam pel 2 
dalam ekstrak air. Turutan menurun dalam peratus penghapusan 
radikal DPPH ialah ekstrak metanol sampel 1 > metanol sam pel 2 > 

air sam pel 1 > air sam pel 2. Sam pel 1 dan 2 dalam ekstrak aseton

metanol-air mempunyai 108.5 ± 0.1 mg GAE/g dan 97.8 ± 0.1 mg 
GAE/g kandungan kompaun fenolik dalam ujian Folin Ciocalteu. 
Dalam 1 mg GAE/g dalam Phyllanthus niruri adalah lebih tinggi dalam 
sampel 1. Secara keseluruhannya, sampel 1 mempunyai jumlah 

antioksidan dan jumlah kandungan fenolik yang lebih tinggi 
berbanding sam pel 2. 

DETERMINATION OF ANTIOXIDANT ACTIVITY IN 
DUKUNG ANAK (Phyllanthus niruri) 

ABSTRACT 

This research has been done to determine total antioxidant acitivity 

and total phenolic content present in dukung anak (Phyllanthus 
niruri). Two types of sample were used where sample 1 was bought 

from Nova Laboratories and sample 2 was collected and drying in 
oven Two types of extraction were employed on both samples were 
water and methanol in the antioxidant tests (ferric thiocyanate, FTC 

and 1,1-diphenyl-2-picrylhydrazy', DPPH). Sample 1 in methanol 

extraction were have higestr percentage of antioxidant activity 74.42 

:f: O. B9% and lowest value of antioxidant activity is owned by 
sample 2 in water extraction that is 53.69 :f: 0.74%. BHT has 
highest percentage of scavenging radical DPPH at all concentration 
along the analysis. All samples reach 50% scavenging radical 
DPPH at concentration more than 600 ppm except sample 2 in 

water extraction. Scavenging radical DPPH in decreasing sequence 

is sample 1 in methanol extraction> sample 2 (methanol) > sam pel 

1 (water) > sampel 2 (water). Sampel 1 and 2 Phyllanthus niruri in 

aceton-methanol-water extraction have 1 OB. 5 :f: O. 1 mg GAEIg and 

97.B :f: 0.1 mg GAEIg total phenolic compound in Folin Ciocalteau 
test respectively. Phyllanthus niruri has higher GAEIg value in 

sample 1. As conclusion, sample 1 has higher total antioxidant 
activity and total phenolic compound compared with sample 2. 

BAB1 

PENDAHULUAN 

1.1 Pen genal an 

Antioksidan merupakan satu sebatian organik di mana dapat meneutralkan molekul 

oksigen yang reaktif dan mempertahankan badan manusia daripada kerosakan akibat 

daripada pengoksidaan (Smolin & Grosvenor, 2003) . Antioksidan terdiri dari jenis enzim 

dan bukan enzim (sebatian organik) yang berkebolehan untuk mengurangkan kesan 

kerosakan radikal-radikal bebas dalam tisu tumbuhan dan haiwan. 

Tumbuhan menghasilkan pelbagai sebatian antioksidan untuk menentang 

kehadiran pelbagai radikal bebas, manakala manusia pula perlu bergantung kepada 

tumbuhan yang tinggi kandungan antioksidannya untuk bekalan sebatian antioksidan 

bagi keperluan sistem pertahanan badan (Virmala, Adnan & Ahmad, 1998). Peranan 

antioksidan aktif dan radikal bebas semakin direstui oleh orang ramai kerana terlibat 

dalam pelbagai penyakit manusia dengan kerosakan tisu (Halliwell et al., 1992) . 

Pengeluaran oksigen aktif dan radikal bebas oleh karsinogen kimia akan memainkan 

peranan dalam proses karsinogenik (Cerutti, 1985). 

Mengikut kepada Halliwell & Gutteridge (1989), radikal bebas membawa maksud 

sebarang spesies molekul yang hadir sendiril berdikari, ianya mengandungi elektron 

yang tidak berpasangan dalam orbit atom. Ciri-ciri radikal seperti ditarik dengan lemah 

oleh medan magnet dan sangat reaktif. Radikal-radikal bebas samada menderma satu 

elektron kepada molekul yang lain atau menerima satu elektron daripada mereka. Oleh 

itu, radikal-radikal bebas boleh berkelakuan sebagai agen pengoksidaan atau agen 

penurunan. Oleh kerana tindak balas yang tinggi, kebanyakan radikal-radikal 

mempunyai hayat yang pendek di antara 10 - 6 saat atau kurang daripada itu dalam 

sistem biologi , manakala sebahagian kecil pula boleh hid up lebih lama (Halliwell & 

Gutteridge, 1989). 

Kompaun fenolik biasanya boleh dijumpai dalam tumbuhan herba (Loliger, 1991). 

Fenolik boleh dibahagikan kepada empat kumpulan yang utama iaitu fenol, fenolik, asid 

terbitan hidroksicinnamik (Ho, 1992). Kompaun ini juga merupakan sumber antioksidan 

secara semula jadi. Oemi sebab ini, perhatian terhadap bahan tumbuhan dalam 

kandungan fenolik adalah semakin meningkat dalam industri makanan. Oi sam ping itu, 

kumpulan fenolik juga berfungsi dalam menghalang penurunan dalam oksidatif lipid 

dengan menambahkan kualiti dan nilai pemakanan dalam makanan. Kepentingan utama 

kumpulan fenolik sebagai makanan berfungsi adalah dalam penjagaan kesihatan dan 

mengelakkan penyakit jantung serta kanser (Loliger, 1991). 

Kajian epidemiologikal telah mengesahkan bahawa pengambilan antioksidan 

seperti vitamin C dan vitamin E dapat mengurangkan risiko dalam menghidapi penyakit 

jantung, strok dan kanser (Gale et al., 1995; Hoffman et al., 1995). Oleh itu, pemakanan 

antioksidan memainkan peranan penting dalam mengelakkan penyakit-penyakit. 

Terdapat beberapa antioksidan sintetik telah diperkenalkan seperti butylated 

hydroxyanisole (BHA), butylated hydroxytoluene (BHT), dan butylated hydrozyquinone 

(TBHQ) adalah digunakan secara komersial pada masa kini. Akan tetapi, antioksidan 

sintetik mendapat perhatian orang ramai tentang keselamatan dan ketoksikannya (Ito et 

a/. , 1986). Dengan itu , perkembangan mendapatkan antioksidan semula jadi daripada 

tumbuh-tumbuhan masih dikatakan merupakan cara yang penting. 

Malaysia adalah negara beriklim tropika yang mendapat cahaya matahari 

sepanjang tahun. Cahaya matahari ini menjadi salah satu sumber aruhan tegasan 

oksidatif dalam tumbuhan yang boleh menghasilkan radikal bebas. Untuk hid up, 

tumbuhan ini perlu mempunyai mekanisma pertahanan antioksidan yang baik. Oleh 

yang demikian, munculnya pelbagai spesies tumbuhan di negara ini yang mempunyai 

kapasiti antioksidan yang tinggi. Terdapat 10000 spesies tumbuhan peringkat tinggi dan 

2000 spesies tumbuhan peringkat rendah di Semanjung Malaysia, 16 peratus 

daripadanya mempunyai nilai perubatan (Hamid, 2001). 

Negara kita, Malaysia sememangnya kaya dengan khazanah biodiversiti dari 

spesies dan segi baka yang baik. Seperti yang diketahui bahawa tumbuhan mempunyai 

nilai dalam perubatan tradisional tempatan. Apabila ubat herba disebut, maka 

kebanyakan orang ramai lazimnya akan terfikirkan tumbuhan liar seperti tongkat ali , 

kacip Fatimah dan bunga pakma (Ong, 2004). 

Dukung anak atau juga dikenali dengan buah amin ialah sejenis rumpai yang 

boleh tumbuh di kawasan yang mempunyai habitat yang berbeza. Dukung anak 

tergolong dalam genus Phyllanthus. Genus Phyllanthus mempunyai lebih daripada 500 

spesies dan sebahagian besar daripadanya mempunyai nilai perubatan yang tinggi 

(Musa, Zahara & Wan, 2005). Walaupun tumbuhan ini dikenali sebagai rumpai bagi 

petani tetapi juga merupakan tumbuhan yang khasiat perubatan yang bernilai bagi 

pengamal perubatan tradisional. Tumbuhan genus ini digunakan untuk rawatan pelbagai 

penyakit sama ada oleh penduduk di kawasan tropika atau suhu sederhana. 

Berdasarkan khasiat yang menakjubkan ini, dukung anak (Phyllanthus niruri) 

telah dianggap sebagai salah satu tanaman terpenting dalam abad ke-21. Antara 

spesies Phyllanthus yang banyak digunakan sebagai tumbuhan ubatan di Malaysia ialah 

eermai (P. acidus), pokok Melaka (P. emb/ica) dan naga buana (P. p/uchea) (Musa, 

1999). 

Phyllanthus niruri lebih mudah didapati. Phyllanthus niruri merupakan tumbuhan 

yang tegak, beranting dan meneapai 60 m tinggi. Daunnya bertepi liein , bentuk bulat 

telur dan membujur serta panjangnya 5-8 em. Phyllanthus niruri juga mempunyai ciri-ciri 

seperti bunganya keci l, terbentuk pada rangkai pendek di ketiak daun serta mengadap 

ke bawah. Phyllanthus niruri membiak melalui biji yang terletak di dalam kapsul buah 

(Musa. 1991). 

Dukung anak (Phyllanthus niruri) kebiasaannya bertumbuh subur di kawasan 

lapang yang terbiar atau di tepi jalan raya. Oleh yang demikian ia kelihatan seperti 

rumpai liar. Antara kegunaan pokok ini adalah mengubati hepatitis B (Mexia, Haowei & 

Yanjun, 1995) dan di Malaysia ia digunakan untuk merawat keneing tidak lawas, cirit-birit, 

kencing berdarah (Muhamad. 1994). penyakit batu karang. demam kuning, dan tekanan 

darah tinggi (Mustafa, 1992). 

1.2 Kepentingan Kaj ian 

Pada era yang moden ke-21 , kesedaran yang meningkat dan semakin menitikberatkan 

kesihatan dan nutrisi dalam makanan di kalangan orang ramai Malaysia. Pemakanan 

makanan yang mengandungi antioksidan disebabkan oleh peranannya utama yang 

boleh melindungi badan daripada kerosakan oleh radikal be bas. Produk-produk herba 

didapati semakin memperolehi pasaran yang potensi yang baik di Malaysia disebabkan 

kelebihannya dalam kesihatan. Dalam kajian ini, jumlah aktiviti antioksidan dan jumlah 

kandungan fenolik dalam dukung anak (Phyllanthus nirun) ditentukan. Dengan ini, kajian 

akan menjadikan sebagai satu maklumat penting kepada orang ramai dan 

menggalakkan mereka menggunakannya sebagai sebahagian dalam makanan dietnya 

di samping pengelakkan daripada penyakit kemerosotan (degerative diseases) . Selain 

itu, saya juga berharap kajian ini dapat menggalakkan industri makanan tempatan untuk 

mewujudkan pelbagai jenis produk-produk herba seperti dukung anak (Phyllanthus nirun) 

lalu mengkomersialkannya ke luar negara mahupun dalam negeri. 

1.3 Objektif Kajian 

Objektif am kajian ini ialah penentuan jumlah aktivti antioksidan dan jumlah kandungan 

fenolik dalam dukung anak (Phyllanthus nirun) . Manakala objektif spesifik dalam kajian 

ini: 

1. Untuk menentukan dan membandingkan jumlah kandungan antioksidan dalam 

dukung anak (Phyllanthus nirun) dengan ferric thiocyanate (FTC) dalam ekstrak air 

dan metanal 

2. Untuk menguji dan membandingkan aktiviti penghapusan radikal dengan DPPH 

dalam ekstrak air dan metanol 

3. Untuk menentukan dan membandingkan jumlah kandungan fenolik dalam dukung 

anak (Phyllanthus nirun) dengan Folin Ciocalteau 

1.4 Limitasi Kajian 

Dalam kajian yang dijalankan, kandungan mineral dalam tanah, cuaca, lokasi tempat 

dukung anak (Phyllanthus nirun) ditanam serta spesies herba yang dibuat kajian 

mungkin mempengaruhi kandungan antioksidan dan fenolik di dalam herba yang dikaji. 

Tempoh kematangan buah juga tidak dapat dikenalpasti kerana sampel dari Nova 

Laboratories, Selangor. T empoh kematangan mungkin mempengaruhi antioksidan di 

dalam sam pel yang dikaji. 

Tambahan pula, anggapan dibuat bahawa dukung anak (Phyllanthus nirun) yang 

diperolehi dalam kajian ini tidak akan dijadikan sebagai representatif dengan sampel 

yang diperolehi dari penanaman berskala besar dan di dalam negeri Malaysia. 

BAB2 

ULASAN PERPUSTAKAAN 

2.1 Antioksidan dan Radikal 8ebas 

2.1.1 Definisi Antioksidan 

Oksigen merupakan elemen yang terpenting kepada semua benda hidup seperti 

manusia, haiwan dan tumbuhan dalam kehidupan. Oksigen biasanya digunakan sebagai 

penerima untuk agen penurunan dan terlibat dalam proses respirasi dan fotorespirasi. 

Semasa proses ini berlangsung, molekul oksigen dan air akan dihasilkan sebagai 

oksigen terturun. Walaubagaimanapun, selain dua hasil oksigen terturun ini, spesies 

terturun oksigen yang reaktif juga terbentuk. Akan tetapi, oksigen yang kita sedut untuk 

bernafas akan menjadi musuh kepada tubuh badan kita. Hal ini demikian kerana 

tindakan pengoksidaan tertentu adalah diperlukan untuk hidup; tetapi, tindakan 

pengoksidaan yang terlalu melampau akan mencederakan dan membinasakan badan 

kita (Me Cord, 1987). Terdapat em pat jenis bentuk oksigen yang boleh merosakkan kita 

yang telah dikenalpasti iaitu: (i) radikal hidroksil, (ii) radikal superoksida (dua radikal 

bebas), (iii) spesies oksigen yang bukan radikal reaktif tunggal, dan (iv) peroksida 

hidrogen (Miller, 1995). 

